
GOUVÈNÈ CUOMO ANONSE $3.3 MILYON NAN SIBVANSYON POU EDE ANSYEN 

MOUN KI TE NAN PRIZON YO  
 
Gouvènè Andrew M. Cuomo jodia te anonse $3.3 miluon pou gwoup travay 
reyentegrasyon an nan 19 konte kap kowòdone epi jere sèvis pou ansyen prizonye yo 
refè tranzisyon avèk siksè nan kominote yo. 
 
“Finansman sa a pral relanse efò lokal pou ede ansyen prizonye yo bati yon avni ki 
pozitif pandan yap retounen nan kominote yo,” Gouvènè Cuomo te deklare. “Lè nou 
envesti nan pwogram abi sibstans, swen sante mantal, opòtinite fòmasyon travay 
ansanm avèk lòt inisyativ ki menm jan, nap fè pwosesis re-entegrasyon an vin pi 
ansekirite pou tout moun ki enplike patisipe. Sa a se tout bagay osijè pou fè New York 
vini yon kote ki pi fò ak pi garanti pou viv ak travay e mwen fyè dèske mwen te sipòte 
patnè nou yo nan eta.”  
 
Gwoup travay la fèt pou redwi residivis ak amelyore sekirite piblik nan sipòte pwogram 
ki baze sou kominote a. Li gen ladan finansman pou anboche yon kowòdonatè pou 
chak gwpoup travay, anplis ke lap travay avèk ansyen prizonye yo sa ki tap otreman pa 
disponib.  
 
Pou resevwa finansman an, chak gwoup travay te gen obligasyon pou detaye yon plan 
sible pou bay pwogram ki baze sou evidans ak sèvis pou moun yo. Sa a gen ladan 
entèvansyon konpòtman mantal obligatwa, sa ki fèt pou adrese faktè risk pou residivis 
epi chanje konpòtman. Sèvis yo gen ladan tou abi sibstans ak tretman sante mantal, 
fòmasyon travay, plasman ak delvopman konpetans. 
 
Gwoup travay yo lokalize nan konte ki annaprè yo: Konte Albany, Broome, Bronx, 
Dutchess, Erie, Kings (Brooklyn), Monroe, Nassau, New York (Manhattan), Niagara, 
Oneida, Onondaga, Orange, Rensselaer, Rockland, Schenectady, Suffolk, Ulster ak 
Westchester. 
 
Sèvis Divizyon Jistis Kriminèl Eta jere finansman e li travay an patenarya avèk 
òganizasyon non pwofi yo ki te resevwa sibvansyon, bay asistans teknik, fòmasyon ak 
kòmantè pou asire ke gwoup travay la ap aplike pwogram ki baze sou evidans jan li te 
konsevwa. 

Nan 2014, Gouvènè a te kreye Konsèy Eta New York sou Reyentegrasyon ak re-antre 
pou soulaje obstak moun ki gen kondanasyon kriminèl yo te sibi pandan yap chèche 
pou reyentegre nan sosyete a. Konsèy la te fè sondaj nan Gwoup travay 
reyentegrasyon konte a pou idantifye chanjman administratif ak règlemantè ki ta 
amelyore pèspektiv pou moun yo kap vini nan kominote yo. Baze sou kòmantè yo, 
Konsèy la ap travay avèk ajans eta pou mete anplas yon kantite règlemantasyon ak 
chanjman administratif ki nan etap final pou enplemante ki te anonse nan fen ane pase. 
 
Michael C. Green, Komisyonè Egzekitif Adjwen Divizyon Sèvis Jistis Kriminèl, te 
deklare, “Anplwaye nou yo te fè rechèch apwofondi pou eksplore pworgam kap travay 
pou kenbe moun ki sou libète pwovizwa yo andeyò prizon yon fwa yo fin retounen nan 
kominote yo, ansanm avèk pwogram yo ki pa fè sa. Nou angaje pou asire ke pwogram 
nou finanse yo bay pi bon rezilta epi gen pi bon randman anretou, non sèlman nan 
finans men nan tèm imen. Pwogram efikas pou re-antre ap ede ofansè yo chanje 
konpòtman yo kidonk yo ka viv yon vi ki pwodiktif, ki pa gen krim, sa ki redwi 
viktimizasyon epi fè New York vini yon kote ki pi ansekirite.” 
 
Nan ekip espesyal yo genyen reprezantan òganis kap aplike lalwa, sipèvizyon 
kominotè, sèvis sosyal, sante mantal, militans pou viktim ak founisè tretman pou moun 
kap pran dwòg. Nan chak 19 konte yo, Ekip Espesyal Reyentegrasyon yo gen kòm 
prezidan yon reprezantan otorite eli anchèf konte a ak yon reprezantan ki soti nan 
Depatman Koreksyon ak Sipèvizyon Kominotè.  
 
Komisyonè pa entèrim Anthony J. Annucci, Depatman Deta Koreskyon ak Sipèvizyon 
Kominotè, te deklare, “Mwen aplodi efò kontinyèl Gouvènè Cuomo pou redwi pousantaj 
residivis e mwen sipòte plènman rezilta enpòtan sèvis reyentegrasyon pou libere 
kondisyonèl yo. Sou Gouvènè Cuomo, popilasyon prizon an te diminye nan nivo ki pi ba 
depi 25 ane. DOCCS pral rete angaje pou asire ke prizonye yo prepare pou liberasyon 
e li pral ankouraje libere kondisyonèl yo pou patisipe nan sèvis gwoup travay ki disponib 
nan kominote yo.” 
 
Sik finansman an fonksyone de 1ye jiyè 2015 jiska 30 jen 2016, avèk pwogram ki 
kalifye pou resevwa jiska kat renouvèlman anyèl. Sibvansyon yo atribye a konte yo 
ak/oswa ajans konte spesifik, sa ki anretou fè patenarya avèk òganizasyon non-pwofi 
yo, oswa dirèkteman a òganizasyon non-pwofi yo. 
 
Yo te distribye finansman jan li dekri anba: 
 
Vil New York 

• Konte Bronx, ki fè patenarya avèk Osborne Association: $100,000 
• Biwo Pwokirè Distri Konte Kings: $200.000 dola 
• Konte New York, ki fè patenarya avèk Sant pou Inovasyon Tribinal ak 

Finansman pou Vil New York: $200,000 
 
Long Island 

• Depatman Sèvis Sosyal Konte Nassau ki fè patenarya avèk Asosyasyon 
Timoun ak Fanmi: $165,600 

• Depatman Pwobasyon Konte Suffolk: $363,840 
 
Mid-Hudson 

• Konte Dutchess, ki fè patenarya avèk Exodus Transitional Community, Inc.: 
$100,000 

• Depatman Pwobasyon Konte Orange, ki fè patenarya avèk RECAP, Inc.: 
$141,120 

• Biwo Pwokirè Distri Konte Rockland, ki fè patenarya avèk Rockland 
Independent Living Center: $100,000 

• Konte Ulster, ki fè patenarya avèk Family of Woodstock, Inc.: $100,000 
• Biwo Pwokirè Distri Konte Westchester: $139,680 dola 

 
Capital Region 

• Depatman Sante Mantal Konte Albany: $195,840 
• Biwo Pwokirè Distri Konte Rensselaer: $100,000 dola 
• Konte Schenectady, sa ki fè patenarya avèk Center for Community Justice, 

Inc.: $118,080 
 
Sant New York 

• Konte Oneida, sa ki fè patenarya avèk Komisyon Envestisman Mendèv: 
$114,240 

• Biwo Pwokirè Distri Konte Onondaga ak Depatman Sèvis Sosyal: $270,240 
 
Southern Tier 

• Depatman Sante Mantal Konte Broome: $101,760 
 
Finger Lakes 

• Depatman Pwobasyon Konte Monroe, sa ki fè patenarya avèk DELPHI: 
$353,280 

 
Rejyon Lwès New York 

• Depatman Sante Mantal Konte Erie, sa ki fè patenarya avèk Sèvis Imen 
Spectrum: $367,680 

• Depatman Pwobasyon Konte Niagara, sa ki fè patenarya avèk avèk 
Community Missions: $100,000 

 
Divizyon Sèvis Jistis Kriminèl ak Depatman Koreksyon ak Sipèvizyon Kominotè 
egalman te fè patenarya avèk Depatman Travay pou òganize somè travay pou sipòte 
pwofesyonèl yo ki spesyalize nan reyentegrasyon ansanm avèk travay gwoup travay la. 
Premye somè a te fèt nan kòmansman mwa sa a nan Vil New York e yo pral fè de lòt 
nan Capital Region ak Lwès New York nan mwa kap vini yo. 

